
				এই পাতাটির মুদ্রণ সংশোধন করা প্রয়োজন। 
So 8 কাঙ্গাল হরিনাথ ।
সম্বন্ধে সে কথা বলিবার যো নাই। তিনি মিলের দিকে চাহিয়া কবিতা লিখিতেন না ; তিনি ভাষার দিকে চাহিয়া, অলঙ্কারের দিকে নজর রাখিয়া গান রচনা করিতেন না । ভগবানের নাম করিতে করিতে যখন তঁহার নেত্ৰে অশ্রু দেখা দিত, মায়ের নাম করিয়া তিনি যখন পাগল হইতেন, তখনই তাহার হৃদয়ের মৰ্ম্মস্থান তইতে পবিত্র মন্দাকিনী-ধারা প্ৰবাহিত হইত, এবং তাহাই গানের আকারে প্রকাশিত হইত। তাই তাহার গান শুনিয়া অতিবড় পাষণ্ডের হৃদয়ও গলিয়া যাইত, তাই তাঁহার গান শুনিয়া কত সুপথভ্ৰষ্ট লোক ঠিক পথে ফিরিয়া আসিয়াছিল এবং এখনও আসিতেছে। যে ব্ৰহ্মতেজে, যে মায়ের কৃপায় তিনি এই অতুল ঐশ্বৰ্য্যের অধিকারী হইয়াছিলেন, সংসারের দৃষ্টিতে ভিখারী হইয়াও তিনি যে অমূল্য, অপার্থিব ধনে ধনী হইয়াছিলেন, তাহা তিনি কৃপণের মত গোপনে না রাখিয়া অকাতরে বিলাইয়া গিয়াছেন। তিনি ভগ্ন কুটীরেই বাস করিতেন বটে, অনেক সময়ে তাহার দুইবেলা আহার জুটিত না বটে, কিন্তু তাহাতে র্তাহার কি করিবে ? তিনি যে ভগবৎ প্রেমামৃত পানে বিভোর হইয়া থাকিতেন, তাহাতেই তঁহাকে পৃথিবীর সুখ দুঃখ হইতে অনেক উচ্চে বসাইয়া রাখিয়াছিল। আর সেই জন্যই তাঁহার সেই উচ্চ সাধনলব্ধ গান জনসাধারণের এত প্রিয়, এত মনোহর, এত শান্তিদায়ক !
কাঙ্গালের ব্ৰহ্মসঙ্গীতের কথা বলিবার পূর্বে একটী কথা বলার বিশেষ প্রয়োজন বোধ করিতেছি। কেহ কেহ হয় তা মনে করিতে পারেন যে, কাঙ্গাল হরিনাথ ব্ৰাহ্ম ছিলেন। কিন্তু র্যাহারা তঁহাকে জানিতেন, তাহার একম্বরে বলিবেন যে, কাঙ্গাল হরিনাথ সবই ছিলেন। কাঙ্গাল হরিনাথ হিন্দু ছিলেন, কাঙ্গাল হরিনাথ ব্ৰাহ্ম ছিলেন, কাঙ্গাল হরিনাথ খৃষ্টান ছিলেন, কাঙ্গাল হরিনাথ মুসলমান ছিলেন। সকল ধৰ্ম্মেই ভগবান আছেন ; কাঙ্গালের ধৰ্ম্ম ভগবানের ধৰ্ম্ম । তিনি ভগবানকে

